
Автоматаар үүсгэсэн тайлбар]

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ДООД ТИВИЙН ХҮН

	 

	Эрт урьд гурван сайхан охинтой баян хаан байжээ. Тэднийх маш гоё шилтгээтэй, үр жимст мод бүхэн дэлгэрсэн үзэсгэлэнт өргөн цэцэрлэгтэй гэнэ. Хаан мод бүрээ амь гол шигээ хайрладаг юм санж. Тэгээд цэцэрлэгийн модноос ширхэг алим унагасан хүнийг зуун мод гүн газар дор булна гэж зарлиг болсон байжээ. Намар болж үр жимс боловсорч гүйцэж. Тэдний дунд нэг модны алим гоц сайхан боловсорч шүр шиг ягаарч харагдана. Хааны гурван охин өдөр бүр тэр модны дэргэд ирж тоглохдоо дааж ядан ургуулдаг боловч газар шүргэм нахилзсан өтгөн саглагар мөчрөөсөө ганц алим газар унагаахыг нь харсан түүхгүй юм санжээ. Бага охин нэг өдөр бандгар улаан алим бариад, амттай шүүсийг нь ам дүүрэн залгих сан гэхээс арга барагдаж гэнэ. Тэгээд эгч нараа дуудаж:

	— Эцэг минь бидэнд хязгааргүй хайртай болохоор биднийг өршөөх нь лавтай. Ер нь зарлиг хар элэгтэд зоригдсоноос биш халуун амьдаа ямар хамаа байх вэ гэж өчжээ. Тэгээд хамгийн том алимыг нь тасалж аваад

	— Та хоёр үүнээс үмх ч болсон идэж үзээч, амьд яваа насандаа үзээгүй амттай алим авчирлаа гэжээ.

	Хоёр эгч нь татгалзсангүй. Гэтэл гэнэт эгч дүү гурав газрын гүнд орж гэнэ. Ертөнцийн дуу чимээ үл сонстох ер биш холд жилийж гэнэ.

	Цагийн зүү хэмээ тойрон эргэсээр үдийн зоог болсныг заахад охидоо дуудахаар хаан морилон гарав. Хоолойгоо сөөтөл хашхирч, хоёр хөлөө богштол алхав. Өндөр шилтгээнээ авч нэгжиж өргөн цэцэрлэгээ нэвт гүйгээд олсонгүй. Уйтгар гунигт дарагдан сөхөрсөн хаан эзэн албат улсаа цуглуулж охидыг минь олсон хүн хайрлаж таалагдсан нэгтэй нь ханилан суухыг зөвшөөрнө гэж ам гарав. Ургах нар шиг дагинаас хацар сайт охиныг эрэх хүн мундсангүй идэрчүүд битүүхэн өрсөлдөнө. Тэдний дотроос гурван залуу анчин долоо хоног эрж явсаар нэгэн их шилтгээнд хүрчээ. Орд харш олонтой онц сайхан тэр шилтгээнд хүн амьтангүй эл хуль, чимээгүй нам гүм. Гэтэл нэг тасалгаанд цэвэр бүтээлэгтэй шинэхэн ширээн дээр хоол ундыг байрлуулан засаж амттан тэргүүтнийг эгнүүлэн өрсөн нь их л гайхалтай ажээ. Хоол халуун бололтой хөнгөн уур гарч хамар цоргим сайхан үнэр сэнгэнэнэ. Гурван залуу хүлээсээр өдрийн хагасыг өнгөрөөв.

	Хол замд алжаан ядарч ирсэн тэднийг амттай хоолны үнэр эзэмдэж савсан гарах зуур цоргиход нь шидтэй зоогийг идэхээр ширээний ард сууцгаав. Тэгээд гурван залуу элдвийг эргэцүүлж бодсоор эцэст нь энэ газрын эзэн болохоор хоёр нь эрэлд мордох, нэг нь үлдэхээр шийдэж гэнэ.

	Шодож оногдсон ахмад анчин шилтгээнд үлдэх болжээ. Жин үд өнгөрөх үеэр тохойн чинээ биетэй товчин чинээ толгойтой хүн ирж гэнэ. Өгөөмөр биетэн минь гээд өл хоол гуйж гарчээ. Тэгэхлээр талх зүсээд өгсөн чинь газар алдаж орхижээ. Аваад өгөөч ах минь гээд ахин сарвайж гэнэ. Хөөрхий гэж өрөвдөөд талхны хойноос бөхийтөл толгойтой үсийг нь шүүрч аваад том гэгчийн ташуураар балбаж орхиод явжээ.

	Маргааш нь дунд нөхөр шилтгээнд үлдсэнд өчигдрийн явдал бас давтагдаж гэнэ. Анчид эрлээс эргэж ирээд ахмад нөхөр нь:

	— Анд найзаа сайхан амрав уу? гэхэд үлдэж хоцорсон дунд нөхөр нь:

	— Үнэндээ огтхон ч амарсангүй гэж хариулав. Энэ хоёр анчин өөр хоорондоо нэгд нэгэнгүй ярилцахад эргүү тэнэг хочтой дүү Гаждаа эс ярилаа.

	Нөгөөдөр нь ээлж оногдсон Гажийг сууж байтал нөгөө бяцхан хүн ирээд идэх талх эрхэмлэн гуйж гарлаа. Зүсээд өгсөн талхыг нь бас л газар алдав. Буянтан аваад өгөөч гэж хүү гуйж гэнэ.

	— Амандаа орсон талхыг аваад идэх чадалгүй бол амттай тэр идээг амсах хувь чамд алга гэж хариулжээ. Бяцхан хүн байдаг чинээгээрээ уурлаж авч өгөх ёстой гэж албатай юм шиг Гажад тушаажээ. Тэгэхэд уур омог нь шатсан Гаж түүнийг заамдан аваад дэлсэж гарлаа. Гэтэл бяцхан хүн байдаг чадлаараа хашхирч:

	— Битгий намайг зодооч, болгоож намайг тавиач, өнгөт дагинасын байгаа газрын үнэн нууцыг танд хэлье гэв. Үүнийг Гаж сонсоод нударгаа татаж авбал бяцхан хүн сандарсан дуугаар доод тивд суудаг мянган хүний нэг би юм. Таныг хамт явахаас эс татгалзвал эрсэн улсыг чинь зааж өгнө гэж эрүү хавчгануулан өчив. Гаж түүнийг дагасаар гүнзгий мөртөө хуурай худагт очлоо. Тэгсэн бяцхан хүн ярьж гарчээ. Найз нөхөд чинь хар санаа өвөрлөж хүч гаргаж бэрхийг давахаас зайлж амь эрсдэх аюул заналаас тойрч таны гараар хатантай болохоос тун буцахгүй гэдгийг ойлгоорой. Охидыг олж авахын тул том гэгчийн сагсанд суугаад, анчны хутгаа хурцалж аваад алсаас дуутай хонх зүүгээд худагт орох хэрэгтэй. Тэнд гурван өрөө бий. Өрөө бүрд нэг охин сууж охин бүрийг олон толгойтой луу сахиж байгаа. Тэднийг устгаж байж охидыг чөлөөлөх юм гэж хэлээд агшин зуур алга болов.

	Хоёр анчин эрлээс ирээд ам өрсөлдөн асууж гарлаа. Бага анчин тэр хоёрт болсон явдлаа дэс дараалан ярив. Үүнийг хоёр анчин сонсоод уур хүрч уушги нь сагсайгаад өнгөтэй хөрслөг царай нь үнсэн хөх болов гэнэ. Маргааш өглөө эрт босоод мань гурав худагт очлоо. Хэн түрүүлж орохоо шодож гарав. Ахмад анчин түрүүлэх ёстойг алтан шооны нүх заав. Хонх дуугармагц татаж авахыг хоёр нөхөртөө сануулаад явц дундаа сандарсан тэр яаруу нь аргагүй хонхдов. Амжилтгүй болсон дохиогоор ахаа татаж гаргаад дунд нөхөр нь түрүүчийн жишээг давтав. Адаг сүүлд нь бага анчинд ээлж оногдож худгийн ёроолд буулаа. Сийрсэн савнаасаа сугарч гараад тонгорог шиг иртэй том хутгаа гартаа бариад тасалгааны хаалгыг тайлтал хүчит их луу хурхирч байх нь дуулдав. Есөн толгойтой луу охины өвдгийг дэрлээд ердөө гудиггүй унтаж байна гэнэ. Анчин хутгаа аргалж аваад агшин зуур есөн толгойг хэрчиж хаяв. Аюул заналаас ангижирсан охин аварга эрийг тэврэн авч шижир алтан чимгээ хүзүүнд нь зүүгээд шимэн үнсэж тавьж гэнэ. Тэндээс анчин эр дунд охиныг сахисан долоон толгойтой лууг алж бага охиныг харуулдсан дөрвөн толгойтой лууг дарж өгвөл гурван охин хошуу холбон үнсэж ам хумхилгүй ярилцаж гарлаа гэнэ.

	Тэгэхэд нь хонхоо дэлдэж гурван дагиныг дэс дараалан дээш нь илгээжээ. Өөрийн ээлж болоход өнөөх бяцхан хүний үг санаанд нь орж худгийн ёроолд хэвтсэн бул хар чулууг сагсандаа хийгээд явуулав. Хорон санаат хоёр анчин худгийн тэхий дунд ирэхийн алдад олсыг тас огтлон хаяхдаа залуу анчныг газар мөргөж үхсэн гэж боджээ. Тэгээд нөгөө хоёр анчин охидыг аварсан онц гавьяатан болох гэж гурван дагинаас амийг нь аварсан гэдэг ам өчиг авч тохироод их шилтгээнийг зорин хөдөллөө. Гурван дагиныг авчирсан анчинд хаан эзнээсээ хайр хишгийг хүсжээ.

	Яг энэ үед гуниг бодолд автагдсан залуу анчин гурван өрөөг хэсэн тэнэсээр энд үхэх нь эргэлзээгүй боллоо гэж боджээ. Гэнэт тэр бээр хананд өлгөөтэй байгаа лимбийг харав. Ийм газар ямар амьтан үүгээр тоглох билээ гэж гайхав. Лууны хөглөрсөн толгойнуудыг харах зуур та нар надад юугаар туслах билээ дээ гэж шивнэв. Өрөө болгоныг хэсэж тэнэсээр шал бүхнээс нь ус гартал алхав. Арга ядахдаа хананд өлгөөтэй лимбийг аваад үлээж гарав. Үлээх тоолон өчүүхэн хүн ирсээр хэдэн тасалгаа дүүрэн хүнтэй болов. Тэд танд юу хэрэгтэй вэ? гэж ам амандаа хашхиралдана. Анчин алтан дэлхий дээр эргэж гэрэлт нараа харах хүсэлтэйгээ учир лав л тэнд цугларсан хүн бүхэн толгойтой үснээс нь нэг нэгийг барьж худгаас татан гаргажээ.

	Нарт ертөнцөд эргэж ирснээ мэдсэн залуу анчин хааны шилтгээний зүг хөлийн хурдаар жийж гарчээ. Яг энэ өдөр нөгөө хоёр анчин хааны охинтой суух их хурим зарласан байв. Залуу анчин алхсаар хаан охидтойгоо суудаг сүрлэг их харшид шууд яваад оров гэнэ. Анчныг харсан охид ухаа алдан унав. Хаан хилэн бадарч муугаа халхалсан бузар амьтныг хар шоронгийн хадаас болго гэж тушаав. Удалгүй охид ухаан ормогц тэр эрийг өршөөхийг гуйжээ. Хаан аав нь мэл гайхаж цэл хөхрөөд хамаг шалтгааныг мэдэхийг оролдов. Охид учрыг тайлбарлахаас эмээнэ. Тэгэхлээр нь хаан эцэг нэг арга олж та нар пийшинд хандаж ярь гээд өөрөө тасалгаанаас гарч хаалганы ард зогсон чагнажээ. Хаан охидын ярианаас учрыг ойлгож

	— Мэхт хоёр анчныг дүүжил! Миний бага охины, авчрагч залууд өг гэж зарлиг болов. Би тэр нижгэр хуримд очихоор шилэн гутал өмсөөд шидэж явсан чинь гай тариад хайран гутлаа хага татаж хаацайлах юмгүй дээ ичин эргэж одсон сон билээ.

